
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
৩৪৮
পূর্ব্ববঙ্গ গীতিকা





কিছু কিছু সুরে সুয়াস আশার মতন।

তবে ওঝা স্মরণ করে ওস্তাদের চরণ॥



নয়ন মেলিয়া বিনাথ চারিদিকে চায়।

আপনার জন কেউ দেখা নাই সে পায়॥

স্বপ্নের মতন যেমন দেখিতে লাগিল।

বাতাসী কন্যার পানে চক্ষু তুইল্যা চাইল॥

লাজে রাঙা রক্ত না জবা কন্যা নোওয়াইল মাথা

সরম ভরম কন্যার আগে ছিল কোথা॥৪২










(৫)








এক দুই করি দেখ যায় তিন মাস।

তবেত হইল তার জীবনের আশ॥

একতে একতে পড়ে মনে মা বাপের কথা।

বনেত বসিবার আগে বসত ছিল কোথা॥

সেই দেশেত মাও নাই গর্ভ সোদর ভাই।

দরদী বান্ধব নাই কোন্ দেশে বা যাই॥

একতে একতে পড়ে মনে বাকী বক্কা যত।

কে মোরে আদর করব আপন মায়ের মত॥

একতে একতে মনে পড়ে সুজন্তী কন্যায়।

সক্কল ভুলিল কন্যা বাতাসীর দায়॥

নগর থাক্যা বিজন ভালা আপন থাক্যা পর।

ঘর থাক্যা বাহির ভালা আশায় করলো ভর॥

বাপ মরিল সপ্পের বিষে তাও পড়িল মনে।

মন্তর শিখিব বিনাথ ওস্তাদের চরণে॥

ভাবিয়া চিন্তিয়া বিনাথ মন করিল থির।

সুমাইরে মানিয়া লইল গুরু মন্ত্রের পীর॥১৬

